Kugbonliliitiiu kun Pool yman ki tit

Koranti
yabee

Tibokilkaal

Kugbonliliitiiu nee poonee, ti k4 yii Pool ni Koranti yab kansikin kaa
m3 ki d6o. Koranti yab kansikin biba nin yintin-u ni ki nin 1i yii waa
s& Yeesu kpambal. P25l nin gbil mimmee, u nin kii-bi ni tininjati, ama
u nin soon mun yii u néen Koranti yab ni ki 1a u ni bi-kansikin 1 nin
m3. An pu ni u nin gbil tibomontiil tin nydnn{ Koranti tinkinee, an nin
mdokin-u (7.5-15).

U nin soon animbinaaman nin poon 4n u-ba k3 Eefeesi tingbagkinee
(1.1-11) ki déoyee, u téeti agin nin di k3 u ni Koranti yab kansikinee ni
ki sooni Yeesu Kriisitoo kpambal tundi nin sa dinyee. An pu ni u 11 kun
pu ni u soon ni bi an p33 kugbompeepeekaau poonee. U nin sooi ni bi
an p3> mimmee cdan-bi dibakpantil ni an m3okin-u (1.12-7.16).

Tootoo un an sa bi t3 ki ti1 Kriisitoo yab bin bi Juudee tinkinee puee
(8-9), u gbaam Koranti yab bi daka tiniti. U 11 yii: «Ni nyi ti-Dindaan
Yeesu Kriisitoo nanti tin u na-tee. Un un s ugaajee gfin u-ba usoodaan,
timbi 1 kpanti bigaajab tn soodagku pu» (8.9).

Kugbonu nee nin niki puee (ayil 10-13) kpanti fiii. Pool nyan bin
bii k3kol-u yii waa sé Kriisitoo kpambal tinman pu yalee pu. Tiboti tin
u gman ki diiu kanti kugbonu neeyee s kunabitiiu boti, ama an kaa
£5k5 (13.11-13).

P20l nin sooi ni tininjati min kugbonu nee poonee kaa méan ki bakatin-ti:
P25l kaa nin bii m3ti u-ba pu aé tin u nyée pu. U yaa nin bii md bi béé
yii u sa Kriisitoo kpambalee, an nin sa yii binib i {66 Tibomontiil ki kii
mmomin ni ki béé yii Kriisitoo lafun s4 bi-Dindaan.

Ijaam mun kinee need. 2Ti-Baa Unimboti
1Man P20l un Unimboti 1a m s& ni ti-Dindaan Yeesu Kriisitoo fi pa-ni
Yeesu Kriisitoo kpambalee, ni tinan ki ti1-ni ggbansorfi.

ti-nabiki Tiimootee di yman kugbogu

nee ki ti1 nimbi Unimboti yab bin Pool bii paka Unimboti

k6o Koranti tinkinee ni bin koko s&  3T{i nySpkimaan Unimboti
Unimboti nikitil ki k6o Akaayi timmu ti-Dindaan Yeesu Kriisitoo Baa un

@ 1.1 Koranti: kpé& Atuun 18.1. Pool nin péé péé ki kal Koranti tinkin puee, kpee Atuun 18.1-18.

di stn ti-saai ki pméenti-ti tikoko
pooneeb. 4Falaabi bin koko jéeeti
ti-puee, in di gmeéenti-ti, 4n nin
1ad na pu ti mun f da dinmeendi
din ti fool u-ceeyee ki yméen bin
mun bi baa falaa un kamaa poonee.
5Kii Kriisitoo pu ti nin jin falaa
tikpil tikpil puee, min mbaantiim
ni u-puee ti ti fool dipmeendi
tikpil tikpil mun. 6Timbi yaa bi
ki jin falaayee, an s& nimbi A k&
dinpmeendi ni difiil pu. Ni timbi yaa
k4 dipmeendee, an s4 yii ni mun
k& dipmeendi ki gma ki pmeée ni
kimotii falaabi bin timbi bfi jinee
jutiibi yaa laa baan-nee. 7Ti maka
ni-pu mbaamomin, kun puee ti nyi
yii ni mun bi ki jin falaa kii ti mun
nin bi ki jin pu nan ni, an puee ni
ni gin ki foo digmeendi din bi ki
tii-tee mun.

8Nnabiyaamu, ti 1a ni béé falaa
un ti jin Asii tinkinee. Falaa gbanti
nin cad-ti ki 1lakati ti-poggu pu.
Taa nin giti mak4 yii ti 144 nin
bi dimanfalinc. 9Timbi ti-ba nin
pée k4 yii tiba kaa ti bi, see gkim
ni ti 124 kpd. Tin bi nee nin baan
ti-pu 4n nin 134 né pu ti taa di
ti-makal ki pdan timbi ti-ba pu,
ama ti nin méka Unimboti un fikitt
bitapkpiibee pu. 10Un di nyanti-ti
dinimbinaamandi ktim gbanti poon,
ni ki 1ad dad nyanti-ti. Ni ti cda
dimdékal u-pu yii tn di 134 daa giti
nyanti-ti, 1kun puee ti nyi yii ni bii
tatan-ti gwimmeem poon. Di s yii
kunipaau yaa mée ti-pu ni Unimboti
foo bi-wimmeemee, kunipaau laa

daa ti paka-u u nin né tinan tin ki
tii-tee pu.

Pool kpiti u-sanpu

12Kun pu an mdn-tee di sa yii
ti-pobilin poonee, ti nyi yii ti di
dipobil diba ni mbimbimontiim ni
ki kal duulinyan, cilinjee ni-kansikin.
Tin koko nydnni Unimboti cee ni. An
s4 Unimboti nanti di kpooti-ti, kaa
sé unil ciigyi. 13Di s4 yii tigbon tin
koko ti gman ki tii-nee poonee, taa
ti kati tiba kii tin ni kaad ki gbilee.
Ni m maka yii ni 144 gbil tiboti nee
taapu tinan. 14— Di s4 yii naa 1da
gbil koko ki d6d —: Ama ti-Dindaan
Yeesu gitintam dalee, timbi puee,
an laa daia maokin-ni, ni ni mun
puee, an 1aa daa m3okin ti mun.

15T{n pu ni m maka ki baa 1a ki did
ni-cee &n nin 134 na pu ni k& tinan
mili puee. 16M baa dakafi yii th din
ni-cee ni ki nin caati Maseeduwaan
tigkin, ni boonee ki fatii ti difi ni-cee
ni baa titun-mi h niki m-sagkindi
ki nin c& Juudee tigkin. 17M nin
binti ki coom m-sannu puee, an sa
man di gaa m-bindi ki 1a ki ct-nu
naaa? A4 m sé unil un nyoko kaa bit
aayeeyee ni? 18]baamon, Unimboti s&
m-seeradaangwu. M-boti tin m soon
nee kaa sa «liin» ni «Aayee» boti.
19Di s yii Unimboti Jipoon Yeesu
Kriisitoo un boti man ni Siilasi ni
Tiimooteed soon ni-cee niinee kaa
sa «liin» ni «Aayee» boti. Ama, u-nee,
an pée si «liin» ymanima ni. 20Kun
puee Unimboti nin poon tipyee,

b 1.3 ymeéenti-ti tikoka poonee: diit nmAanti ni Yees 40.1, Ilan 94.19.

€1.8 Diid pmanti ni 1 Kora 15.32.
d1.19 Atuun 18.5.

Yeesu pu ni an sa «liin» tigman.
An puee Yeesu Kriisitoo pu ni ti li
yii «Ameeni» ki ny3nki Unimboti.
21Unimboti di b4an timbi ni nimbi
inyaan Kriisitoo ni. Unimboti u-ba
di lati-ti. 220n di dd u-daanku
ki pa ti-pu, ni ki dii u-Fam ki pa
ti-pobiligin ki daka-ti yii ti s& u-yab
u kpéafi tiwammontiil ki yéon ki
daa tii-ti fool boon.
23Unimboti pu ni m soon ibaamon.
Kun pu maa din ni-cee Koranti
tipkinee di s4 maa la ki yoon
ni-pobilin. M yaa m3nti G kp3-mi.
24Di s4 yii taa 1a ki di mpon ki
daka-ni ni nin mdan ki f60 ki kii
puee. Ama ti 1a ki j00-ni ni nin c44
dipoopindi ni, kun puee ni-fookiiu
p3s.
1An pu ni m k4 yii an pan rh
taa daan ni-cee ki fatif tf kdn-ni
kunimbaau. 2Kun puee nimbi di
tii-mi kunyannyaau. Kin m yaa
k3n-ni kunimbaauee, bilab di 1aa
giti tii-mi dipoopindi? 3Kun yi-ti m
pmai-ni kugbonuee di s maa 1a ki
ban ki k& bin baa 134 ti-mi dipoo-
pindee fi kdn-mi kunimbaaun, di s&
m nyi yii man poopindi s nimbi yal,
ni ni mun poopindi s& man yal. 4An
nin sd-mi kunimbaau ni dipoobiildi ni
nsiim ni m gman-ni kugbogu. An kaa
nin sé ki kdn-ni kunimbaau pu ni m
pman-ni, ama an nin sa ni yma ki béé
dineendi din bulifi m caa ni-puee ni.

Pool dii un yintin-uee
kpitii ki pt-u
5Unil un di yaa cdan kunimbaau
neeyee, an kaa s& man baba ni u

€€ 2.13 B. 12-13: kpéeé Atuun 20.1.

k3n kunimbaau, u kdn ki kpaan
ni-koko ni. Ama ki taa soon ki
caatée, ni-kansikin biba ni u kin
kunimbaau. 6Ni-kansikin kupaau nin
kpéfi kinyoko ki ddal udaan tafal
minyee nmanti. 7Konkonnee ni maan
ki diit p3-u ki ti1-u kunyannyaau G
taa giti k3 kunimbaakpankpaannun.
8An puee m gbaam-ni, ni daka-
maan ni-neendi udaan pu. M nin
pmai-ni tibotee ki c3pki-ni ki kpee
yii ni t5-mi tipman pud22! 1°Ni yaa
dii unil un kpitii ki pa-uee, ma mun
1aa duat p3-u. Tiba yaa bi ki s&4 m
diid p> udaanee, nimbi puee, m
diiu pt-u Kriisitoo nimbiin, 114n
nin 134 pé pu ti taa yanti Sitaan n
ji ti-pu dinyandee, kun puee ti nyi
u-landokonu.

Tiboati tin pab Pasl
Troowaasi tigpkinee
12M nin ban Troowaasi tipkin ki
soon Kriisitoo bomontiitee, m nin
k& yii ti-Dindaan piiti-mi nsan
m soon-ti. 33Ama m nin kaa ka
m-nabiki Tiiti niinee, m-pobil kaa
nin sdm i kal niin. An pu ni m yiki
bi-cee ki bunti Maseeduwaanee.

Yeesu Kriisitoo tii-ti dijajil

14T{ jaam Unimboti Kriisitoo pu,
u nin cdé ti mun ki pdan u-jajil
faalii poon puee. Ti ni Kriisitoo
nin 4 ubaantee puee, u di ti-pu
ki gbiti ajan koko Kriisitoo boti kii
talaaluee. 15Tj s& kii talaalu un s3fée
ni Kriisitoo cda tii Unimboti. Min
ni ti ti s& ki i1 binib bin k4 difiilee
ni bin mun wéargkee. 16Bin wankee

ceeyee, an s& gkiim nunugu nyun
can pkuaminee, ni bin k& difiilee
ceeyee, an sa dimagfal sonsofinu
pun tii dimagfalee. IJma di ban ki
t5 an tundi gbanti? 17 Timbi kaa s&
kii binib tikpil bin dii Unimboti boti
ki kpénti dibantilee, ti s4 ibaamon
nib ni, Unimboti di lée-ti ki td. Ti
nin n4 ubaanti ni Kriisitooyee pu
ni ti soon Unimboti nimbiin.

Dipoompondi tontonliibi
1Mimmee ti fatii ti bii daka
ti-ba yii ti pa tiba deeyaaa?
A4 an balifi yii ti cdah tighon tin
bi pman ki paka-tee ki daka-ni
naaa? A4 an sé yii ti balifi-ni ni
pma kugbongu ki paka-ti ni, a li
kii biba nin pdan puee? 2Nimbi
Koranti yab di sa kugbonu kun baa
nma wal ki kaanee, ni kugbonuee
pman ti-pobilinin. 3B4a yma wal
yii ni s& kugbogu kun Kriisitoo di
ti-pu ki pmanee ni. Waa pman ni
pgbanpymamoon. Ama Unimboti un
bi dimanfalinee Fam di yman. Waa
pman atagkpee pu, u pman binib
pobiligin nif.
4Kriisitoo puee dimdkal din ti cda
Unimboti puee dee. 5Di sé taa bi yii
ti nin ki pé tiba ti-ba pognu pu. Tin
ti yaa nan ki née, an sd& Unimboti
ponnu di canti ti nan ki pa. 6Kun
puee Un di tii-ti pymam ni ti soon
dipoompondi din u ée Bomontiiti.
Dipoondi gbanti kaa s mara un nin
s& ni tigmanmabitee, ama di s& ni
Unimboti Fam tundi ni. Di s& mara

ku ni, ama Unimboti Fam min tii
binib dimagfal nis.

7Unimboti nin nin nman u-marab
atagkpee puee, bi nin ka u-nyooti.
Ni Mooyiisi mun nimbiin nin kin
ki jil, ni Isirayeel yab kaa nin
giti pian ki kpée-usb. An nyootee
sa tin jitée ni. Marab bin bi yaa
yinti an caabin pkdmee yaa nin
d5min ni kunyaagnu min, 8kin
ataa ana pu ni Unimboti Fam min
tii dimanfalee nyooti kaa mdaan ki
jitin min. 9An yaa sé yii marab bin
1aa caan pkumee pu ni Unimboti
nyooti ddmin ki jil mimmee, mana
ni Unimboti Fam tundi din 1aa
yanti binib 1 kpanti deedeedambi
Unimboti nimbiinee nyooti 1aa nin
jil dee? 10Taa gin ki di tinyool tin
nin jitee ki pmantin tin bi nee baa
fiii. Kun puee, tinee sa tikpaandi
ni. 11 Tin bi ki 134 jitée di yaa cda
tinyool mimmee, kin tin 134 nin pée
bi ki nin cée faa!

12Tj nin ¢3ti tin pu tikpilee dee.
An pu ni ti cdé dipobil ki soon ki
canti tikoko. 13Timbi kaa 13 pa
kii Mooyiisi nin nin di gnaabu
ki biin u-nimbiin Isirayeel yab 1
taa kpee-u ki nin ci gyunti gun ni
pwalifee 1a4 daj leeyeei. 14Ama
bi-landokoi kaa cuti tiboti malaa,
a li kii nnaabuee daé gbinti ki liki
bi-nimbiinee. Di s& yii bi yaa kaan
Dipoonkpikil gbonku poonee, baa
gbil taapu, ali ki daa saa dinee,
bi-landokoi kaa citi tiboti. See unil un
60 Kriisitoo ki kiiyee baba nimbiin

f3.3 Kpee Disa 24.12, Yeer 31.33, Eesee 11.19, 36.26.

8 3.6 Diiti gmanti ni Yeer 31.31.
8b 3.7 Kpee Disa 34.29.
13.13 Kpee Disa 34.33.

ni nnaabu biitl. 15Ali ki daa saa din,
bi yaa bii kaan Mooyiisi gbontee,
an bi kii npaabuee 1iki bi-landokoi
ni baa gbil taapuee. 16Unil un yaa
o6 ti-Dindaan ki kifyee nimbiin
ni gnaabuee leéekl. 17Di sé yii
ti-Dindaanee, IJfam dee. Laakin
ti-Dindaan Fam yaa bée, niin ni
dibatol bi. 18Timbi bin koko nimbiin
nnaabuee 1€€yee di sa bin pu ni bi
wal ti-Dindaan nyootee. Ti-Dindaan
un di s& [Jfamee di kpanti-ti min,
ni ti ndan ni u, ni ki c44 tinyool tin
wiinti ki cée.

Tigaajawan tin
ka aboonnee

1An s4 tigan ni Unimboti na-ti
4 ni ki dii ditundi nee ki gabin-ti.
An pu ni ti-wunti kaa y3ti di-pu. 2Ti
fa dibombondi ni icoo tuunni. Taa
pmatin binib, kaa kpanti Unimboti
boti, ama Unimboti nimbiin ni ti
soon ibaamon ki canti ki tuku binib
ki nyaab baa nma 1 béé yii tin ti
soonee sa ibaamon. 3An puee bin
wépkee ceeyee, Unimboti boti tin ti
soon nee sa dibombondi ni ki ti1-bi.
4Kun pu baa foo-ti ki kiiyee di s
Sitaan un s& duulinya nee botiueek
pb -bi ki yanti baa wal Tibomontiilee
nin gminti ki daka-bi Kriisitoo un
s& Unimboti napkuee nyooti. 5Di
sd yii taa bii soon ni ni timbi ti-ba
boti, Yeesu Kriisitoo boti ni ti soon
ni ni yii Gn di sa ti-Dindaan. Un
pu ni timbi si ni-tontonliibi. 6Di
sa Unimboti un bi yii: «[Jwalifi n

J 3.16 Disa 34.34.

k 4.4 paa pmantI ni Yoow 12.31.
kp 4.6 Kpeé Diny 1.3.

1 4.13 Kpee Tlan 116.10.

pminti dibombondineekr,» Gin u-ba
di gminti ti-pobilify poon ki yanti
ti ka Kriisitoo nimbiin Unimboti
nyooti nin jil migyee.

7Ama timbi bin u dii Tibomontiil
tin s& tigaajawanee ki ntbinee, ti sa
kii aboonee ni. Taa p33, ni tigaaja-
wan ka ti-ni, 4n nin 1a& na pu binib
i béé yii mpopkpaan nun bi ti-ni
ki tan ditundee nyanni Unimboti
ceeyee, an kaa nyéanni timbi cee.
8Falaabi koko ni bi-nyokom nyiiti-ti,
ama ti mun kaa wiil. Tiwan tikpil
bakanti-ti, ama ti mun kaa pdati
ti-mékal Unimboti pu. 9Bi ji-ti,
ama Unimboti kaa yanti bi cad-ti.
Bi liiki-ti kitin, ama ti mun kaa
kau. 10Baabadalee bi di-ti ki kpd-ti
kii bi nin nin di Yeesu puee, &n
nin 124 na pu bi k4 dimagfal din
Yeesu cddyee ti mun nee. 11Yeesu
puee, gyunti kamaayee pkim pée
kpakan-ti ni. B4a ti yaa jin falaa ni
ki daa kpii, binib 1a4 béé yii Yeesu
bi ti-ni. 12Timbi bi gktmin, ama ni
ki caabin nimbi dimanfal.

13A 1i kii Unimboti gbogku poon
nin 1T puee yii: «<M fo66 ki kii, an
pu ni m soonl» Nlandoko gbanti
mbaanti ni ti mun caa, ti mun foo
Unimboti ki kii, an pu ni ti soon.
14Ti nyi un fikiti ti-Dindaan Yeesu
ditapkpiilinee 134 daa fikiti ti mun
kii u nin fikiti Yeesu puee, ni ki
dad céA ti ni ni-koko ki kaan u-cee.
15Nimbi pu ni ti jin falaa gbanti, 4n
nin 134 n4 pu Unimboti nin ti1 diyi-
mool dipgyee 1 ba baa gma, bi kpafi

kunipaau ki jaarh Unimboti tinyool-
daan u-nanti puee.

Fookii i nin kpooti-ti
16 An pu ni ti-wunti kaa y5ti. B4a
an yaa sa yii ti-wunti tin poon ti
bi nee yaa bii naanti ki sintaaa,
dimanfapondi din bi ti-nee 134 nin
pée pontl ni ki ca. 17Kogkonnee ti
nin bii jin falaa un fiii nee di bii
b3nti tinyookpaandi tin kaa cda
dikantil taa pan ki dtid gmantin
tibee ki yoonti-ti. 18An puee timbi
nlmblkpeelju ba tin baa walee pu
ni, kaa sa tin bi wal nee pu. Di s&
tin bi wilee kaa yuntl ama tin baa
wilee, tii 144 nin pée bi ni ki nin
cé jaanjaan.
1Ti nyi yii tiwun tin poon ti
k6o duulinya nee poonee yaa
kpiiyaaa, Unimboti kpéafi-ti tiwum-
pon tiba yilpu. Tiwun gbanti tin s
kii kudii kun Gn u-ba mériee ni ti nin
ko0 poon jaanjaan. 2Ama kopkonnee
ti bi ki yalinkim ki baa nyaab ki
60 yilpu wunti tin sa kii kudii kun
Unimboti u-ba marnee. 3Kun puee
taa 1aé tin nin bi yilpu kaa cda
tiwun. 4Tigman timbi bin d44 kéo
tiwun nee poonee, ti bi digindi ni
falaabi poon ni. Ama taa la ki nya
tiwun tin s& taapu doo yatee poon.
Ti 1a ki da yilpu wunti ni ki daa
biin tin béeyee pu, &n nin 1aa na pu
ni tiwun tin kduyee A nin faun tin
kaa kauyee poon ki k& dimanfalee.
5Unimboti u-ba di bi yii ti-wunti fi
daa kpanti min. U-Fam min u tii-tee
di daka yii u kpaafi tiwammontiil ki
yoon-ti ti 1ad daa foo.

m 5.2 DG gmantT ni Room 8.23.
15,10 Diiti pmanti ni Room 14.10.

6An puee ni ti c44d kunyannyaau
baabadal. Ti nyi yii ti nin dda kéo
tiwun tin poonee, ti k6o ki datin
ti-Dindaan. 7Ti 66 Unimboti nin
11 puee ni ki kii, taa 144 ki ni
ti-nimbiliny. 8Ti c44d kunyannyaau
an jakufi-ti ti baa l1a ki y‘ki ti-wunti
tin bi nee poon ki cu ki nin bi
ti-Dindaan cee. 9Ama tin ti nyaabee
di s4 baa ti yaa bi tiwun nee
poonaaa, ti yaa nyan ti-naaa, ti
faati-u. 19Kun puee an s4 yii ti-koko
n daa kpafi Kriisitoo nimbiin ni
i sdon ti-boti ti nin kal duulmya
poon ki dii ti-yuntinu ki na digyee.
An yaa sé ikpitaaa, an yaa ti sa
tinanaaa, ni 4 daa pa baa pma u
nin mdan tipaal tinyeem.

Kriisitoo puee ti ni
Unimboti kansikin m3oki

11T nin fapki Unimboti puee ni ti
bi ki nyaab binib 1 f66-u ki kii.
Unimboti wal-ti min pllpll m nyi
yii ni mun nyi ti-pu min ni-pobilin
poon. 12Kaa s4 ti 1a ki fatii ti paka
ti-ba ni-cee, ti 1a ki p5-ni nsan ni
nin mddn ti-pu ni. Min ni ni nian
ki k4 tiba ki kii bin di bi ki soon
bi-nyommu poon tiboti faAm ki kanti
tinyool, ama ni bi-pobilin poon
kiinee. 13Bi yaa yii-ti biwaatiibaaa,
an s& Unimboti pu ni bi yii-ti min.
Bi yaa ti yii-ti binimontiibaaa, an s
nimbi paatii ni. 14Kriisitoo neendi
di jin mpaan timbi pu, timbi bin nyi
yii unibaanti di kpii ti-koko puee,
mimmee ti-koko mun kp11 deeyee
15Un di kpfi ti-koko pu, 4n nin 134
pé pu bin bi dimargfalinee i taa ninl

bi ki ti1 bi-ba, ama bi nin bi ki t11
un kpii ki fikiti bi-puee.

16 An puee taa ti kpéé ubo nni-
yaamin. Ki kpdan dooooyee ti yaa
nin kpeé Kriisitoo nniyaaminaaa,
konkonnee taa ti kpéé-u min. 17Un
ni Kriisitoo n4 ubaantee kpanti uni-
poon dee, tin sé tikpikilee jiti, tipon
di kin ki bi. 18Unimboti di n4 min
koko. U di Kriisitoo pu ki yanti ti
ni u m3oki ni ki di ditundi nee ki
pé ti-naan yii ti cdan binib u ni bi
1 mdoki. 19Di s yii Kriisitoo pu ni
Unimboti di ki cdan binib ni u ni
bi m3oki, kaa fatii t bi-kpitii in bi
pée pu. U dii dimookil gbanti tundi
ki pabin-ti ti soon ni binib.

20 An puee Kriisitoo nyokopu ni ti
144 soonee, a li kii Unimboti u-ba di
di timbi pu ki yii-nee. Ti di Kriisitoo
ki gbaam-ni, ni kii ki yanti ni ni
Unimboti A m3oki. 21 Timbi kokd
puee, Unimboti yanti Kriisitoo un
kaa na ikpiti ki kée f00 timbi kpitii,
&n nin 134 na pu u-puee, ti kpanti
deedeedambi Unimboti nimbiinee.

1Dj s4 yii timbi ni Unimboti di
bi ki tiin ditundi, an pu ni ti
meé-ni yii ni taa yanti diyimool din
ni 00 u-ceeyee fi na fam. 2Unimboti
It u-gbonku poon yii:
«M-niti yuntiguee, m nin
pilifin-si,
m nin tatan-si difiil wiingu a
ka difiilw.»
An puee Unimboti niti yuntinu seé,
difiil wiipgu seé.

3Taa la ki bakan-ni baa tiba ni tiba
poon, &n nin 1aa na pu ubo 1 taa ké
ibokpiti iba ti-tundi nee pu ki lée.

Ny 6.2 Kpée Yees 49.8.
7 6.5 Kpée Atuun 16.23.

4Ama ti pée daka ti-bimbim koko
poon Yyii ti s& Unimboti tontonliibi
ni, ni ki jin kimotii tikpil, falaabi
ni kunimbaau ni dinimbinaamandi
poon. 5Bi gbaa-ti ki can-ti ki piinti
kudiin, ki méé tijati ki tod ti-pu,
ki yanti ti tin atuun gin pddyee,
kaa kanti ngeem, kaa jin tijin.
6Ti-nyapkanti ni ti-nyil ni kimotii
ni ti-niti ni Circir Fam pagnu ni
dineembaamondi ni ti cda daka yii
ti s& Unimboti tontonliibi. 7 Ti soon
Unimboti boti tin s& ibaamonee ni
u-pognu ni ki daka yii ti s& Unimboti
tontonliibi. Ti nin yd deedee ni
Unimbotee di sa tijanjawan tin ti
céa jadayee, ni tin ti cda ci ti-bee.
8[)yunti guboee, bi tii-ti tinyool,
ni gyunti gubdee, bi kdnti-ti icoo.
Dyunti nuboee, bi soon ti-pu tin
panee, ni gyunti guboee, bi soon
ti-pu tikpitil mun. Bi kpéé-ti kii
binyimondambee, ama ni ti mun
soon ibaamon. °Bi kpeé-ti kii baa
ubd kaa nyi-tee, ama ni bda yma
nyi-ti. Bi kpeé-ti kii bin 1a4 kpuee,
ama ni ti mun kaa k. Bi dati ti-tafal,
ama ni kaa ku-ti. 10Bi k3nti-ti
kunimbaau, ni timbi bi dipoopindin.
Bi kpeé-ti yii ti s& bisoodambi, ama
timbi di tii binib tikpil Unimboti
gaajati. Bi kpeé-ti yii taa pée cda
tiba ni tiba, ama ni ti mun di caa
tikoko ni tikoko.

11Nimbi Koranti yab, ti soon ni ni
ti-poon boti koko ki piiti ti-pobilin
ki ti1-ni. 12Timbi piiti ti-pobiliy ki
tii-ni, nimbi di kaa piiti ni-yan. 13M
bii soon ni ni kii ubaati nin soon
ni u-biyaamu puee ni: kii ti nin

néen-ni migyee puee, piitimaan
ni-pobiliy ki tii-ti.

Taa foomaan bin kaa nyi
Unimbotee bimbim
14Ni ni binib bin kaa nyi Unimbotee
1 taa kpafi ki na ubaanti. Nnyoopee
gulonu di bi tin bi deedeeyee ni tin
kaa bi deedeeyee kansikin? Mana ni
dibombondi ni nwalifi nin ki kpafi?
15Mana ni Kriisitoo ni Sitaan ptn
ki péefi kinyoko? A4 ba nysopeenu
di bi unimbotinool ni un kaa nyi
Unimbotee kansikin ni? 16Mana
ni Unimboti ni awaa fun ki peen
kudii? Timbi s& Unimboti un bi
dimagfalinee diiku nivm, a 1i kii
Unimboti u-ba nin Ii puee, yii:
«M 134 nin k60 m-nibul cee,
ni ki nin coom bi-kansikin.
Man di 144 nin sa
bi-Nimbotiu,
ni bin 11 nin s& man nibul.»
17 An pu ni Unimboti 1T u-nibul yii:
«Ni nya binib nee kansikin ki
gantimaan ni-ba,
ki taa gbeéé tin sa tijokondee,
ni man 1 nin fo6-ni,
18 ki nin kin ki sa ni-Baa,
ni ni mun 1 nin kin ki s4 man
jipombi ni m-bisalib.
Ti-Dindaan Mponkodaan di I
minoo,»
1Nnabineenkaamu, an nin s yii
timbi ni Unimboti poon ipoon
gbantee, ti famaan atupkpiti pin
koko bfil tiwun ni kinanee, ki fagki
Unimboti ki nyanti ti-pobilif) poon
tikpiil koko ki nin bi circir.

M 6,16 DGt gmanti ni 1 Kora 3.16.

P25l pobil piil

2N1i di ni-pobilig ki tiimaan-ti, di
sa yii taa yintin ubd ni-kansikin,
kaa biil ubo ni-kansikin, kaa jin
ni-kansikin ubo. 3Kaa sd m 1a ki
woon-nee pu ni m li min, di s m
pée 11 dooooyee yii ni k3 ti-pobiligin
tinan. Bda dimanfalinaaa, pkiiminaaa,
ti 1ad nin gbinti ki bi min ni. 4M
caa diméakakpaandi ni-pu, ni-boti
mdn-mi tikpil. Ti-falaabi poonee,
dipoopigkpaandi din m c44 ni-puee
ti1-mi kunyannyaau.

5Di sa yii ti nin baan Masee-
duwaanee, taa gbil mmon, ti kdnti
agin koko ni pi-bul ni timbi ti-ba
bi kujaaun ni tifaandi k3-ti. 6Ama
Unimboti un tii bin wunti y5tée
kunyannyaauee tiin-ti kunyannyaau
gyunti nun ni Tiiti baan ti-ceeyee.
7Kaa sd u nin d3min ti-ceeyee
pmaninma pu ni ti k4 kunyannyaau,
ama u nin maafi-ti nimbi ni-ba nin
tl1 u mun kunyannyaau kugyee pu.
U maafi-ti ni nin m> ki nyaab ki
baa giti kd-mee, ni ni nin bi ki
yaligki m-pu mipyee, an di giti
m3okin-mi ki lakati.

8An puee kugbopu kun m
nin pmaf-nee yaa nin kdn-ni
kunimbaauaaa, an kaa ti pab-mi
kopkonnee. Tin nin pab-mee di sa
m nin k& yii kugbogu gbanti k3n-ni
kunimbaau gyunti gubd poon fiiiyee.
9 Ama kogkonnee an m3okin-mi. An
kaa sa an nin kdn-ni kunimbaauee,
ama an nin kpanti ni-bimbimee pu.
Mimmee timbi kaa na-ni ikpiti iba dee,
an sa Unimboti di di ni-nimbaaku

00 6.18 B. 16: Akoo 26.12, Eesee 37.27. - B. 17: kpée Yees 52.11, Eesee 20.34.

- B. 18: kpee 2 Sami 7.14, Yees 43.6.

pu ki giinni-ni u-cee. 19Kun puee
kunimbaau kun Unimboti k3nti
binibee caabini dibakpéantil ni, ni
unil A ka difiil, ni kunimbaauee
kaa ti pab-u. Ama kunimbaau
kun duulinya nee gifjni tiiyee can
pkimin ni. 11Ni k& Unimboti nin
kdn-ni kunimbaau kunyee nin
cdan-ni tinan tigyeeyaa! Ni kin ki
nib Unimboti boti mmontiimin,
ki kin ki bii gbaam ni-bokpil pu.
Tikpitil tin ée kaa m3okin-ni, ni kin
ki fagki Unimboti, ni an jukufi-ni ni
ka-ti. Ni kin ki c&d difangiil, ki kin ki
wal yii an méan bi déal ikpitidaan
tafal. Tin ni n& nee puee, ni daka
yii naa bi tiboti gbantin.

12An puee m yaa nin npman-ni
kugbonuee, an kaa s un pé ikpitee
pu, kaa ti s un bi na ikpitee mun
pu. Ama m la ni k4 difangiil din ni
cad ti-puee Unimboti nimbiin ni.
13An di tii-ti kunyannyaau.

Tiiti nin baarnee, an kaa sa kunyan-
nyaau pmanigma nf ti k&, ama ti
ka dipoopigkpaandi mun, kun puee
an mjokin-u tikpil kunyannyaau
kun ni-koko tii-u ni-cee niinee. 14Ki
waatl 4 daan ni-ceeyee, ti nin tii-ni
disindi u-cee, ni naa kan-ti icoo kii
ti nin pée soon ni ni ibaamon baaba-
dal puee. Min ni disindi din ti ti-ni
Tiiti ceeyee ciiti ki kal deedeedee.
15U yaa téeti ni-koko nin nin t3-u
min min, ki pilifin-u, ki f66-u min
min ni tifaandi y5k3 yokoee, ni
dineendi din u cda ni-puee mbtii
wiinti. 16 An m3okin-mi tikpil, kun
puee kongkonnee m kin ki c4a ni-pu
dimékal tikoko poon.

7 8.4 B. 1-4: kpéé Room 15.26.
P 8.9 Diiti pmanti ni Maat 8.20.

Maseeduwaan yab niti

INnabiyaamu, ti la ni béé

Unimboti nin pé tigan tin ki
ti1 Kriisitoo nikitin pin bi Masee-
duwaan pi tan ditundi dipyee ni.
2Bi nin bi agin tikpil poon, ama ni
bi-poopindi nin giti 14kati. An di yanti
ni min koko bi sa bisoodambee,
bi daka bi-niti an nyagpki. 3M lee
bi-m3onnu yii bi ti1 ni dipobil diba
min bi panee &li ki jitin min bi
pinee pu kpataaa. 4Bi gbaam-ti
tikpil, yii ti pée p5> bi mun diyi-
mdl bi t5 tootoo ki tiitun Kriisitoo
yab bin bi Juudeeyee>. 5Bi ti1 ki jiti
min pu timbi baa dakafee, di sa
yii bi d4 144 péé ki di bi-ba ki ti1
ti-Dindaan ki waati ni ki pa Unimboti
nin 1a puee, ki dii bi-ba ki ti1 ti mun.
6An pu ni ti gbaam Tiiti yii 4 gitin
ni-cee ki tii-ni kunyannyaau ni
punti ni-tootoou un u nin ti-ni
kunyannyaau ni kilee ki t5 ni
tiniti. 7Ni cé4 tikoko ni tikoko: ni
céé fookii, ki nyi disoondi, ki cda
dinyil, ki cda difangiil tikoko pu, ni
dineendi ti mun pu. An puee ti la
yii ni dii tin koko ni cdayee ki daka
tootoo nee poon ni-niti.

8Kaa sa mara ni m bfi tii-ni, ama
m bii mdafi-ni biba fangiil ni, ni
mun 1 yma ki daka ni-neendi nin
s& ibaamon puee. 9Kun puee ni nyi
tinan tin ti-Dindaan Yeesu Kriisitoo
pé-tee. Un un s4 ugaajee, u giin
u-ba usoodaanr, timbi n kpanti
bigaajab un soodagku pu.
10Man nin ké tin tiboti nee poonee

ni m la ki tiikt-ni: m ka yii an nan
ni niki ni-tundi din ni nin kil jiilee,

kun puee nimbi di nin péé péé ki
kénni an landokonu ni ki nin péé
ki t5 mun. 11 An puee kogkonnee,
ni paintimaan ni-tundi gbanti, an
nin 134 né pu bi da ka min ni 1ee
ni-pobilif) poon yii ni 134 pée, ni
punti ki na ni-pongu nyokom. 12Ni
yaa laé ti1 tiba ni dipobil dibee, an
kaa s4 ni nin 134 ti1 kunyee wiingu
di sa tiba Unimboti cee, ni t11 min
nyokom ni ninee di sa.

13 An kaa s4 yii ni dii tin ni cddyee
koko ki joo bin kinee ki pminti
ni-ba, ama an maan un bi tGtinee
ni un tatin-uee koko i nin yma ni.
14Kopgkonnee ni cda tikpil ki gma ki
tiitun bin kaa cédyee, ni dalinkin ni
ni mun yaa l6oyee, ni bi mun 11 joon
nimbi, min di 134 yanti ni-koko 1
pmanti. 15A 1i kii Unimboti gbogku
poon nin I puee yii:

«Un faa tikpilee kaa caa ki
lékati,
ni tiba kaa 160 un faa fiiiyeer.»

Tiiti ni u-tontonjutiibi

16M jaarh Unimboti un di ti1 Tiiti
difaggiil ni-pu kii ti mun nin cda
ni-pu minyee. 17Ti nin balifi-u yii
U cu ni-ceeyee, u kii-ti yii u 1aa cu,
ali gba an u-ba nin pée b3nti yii u
doon ni-cee. 18Ti di u ni kinabiki
kin tan ditugkpaandi Unimboti boti
soontam poon, Kriisitoo nikitin koko
paka-uee, ki tinni ni-cee. 1°Kriisitoo
nikitin mun giti 1€€é-u yii 4 céen-ti
ti c44 tootoo un ti na ni tinitee ki
cunni Jeerusaleem. An di 1a4 daka
ti nin néen ki tiitun ti-jutiibi puee
ni ki ti1 ti-Dindaan tinyool.

T 8.15 Kpeée Disa 16.18.
$ 8.21 Diiti pmanti ni Alag 3.4.

20Taa la biba 1 nin bi ki soon ki
biil-ti kunimbigbaau kun ti yoon ki
caé yakati binib nee pu. 21Ti 1a yii
tin ti pdanee 1 nin nan ti-Dindaan
ceeyaaa, ki nin pan binib mun cees.

22Tj ttnni-bi ni-cee bi ni ti-nabiki
kiba kin ti c3nki gpfunyom tikpil ki
ka yii u caa difangiil tikoko poonee.
Ama kopgkonnee, u giti m5tii ki
difangiil dimakakpaandi din u cda
ni-puee pu. 23Tiiti Gn s& man bod
ni ki s& m-tontonjuti ni-cee. Bin
kinee, Kriisitoo nikitiy) di tanni-bi
ni bi-bimbim tii Kriisitoo tinyool.
24Dakamaan-bi ni-neendi, Kriisitoo
nikitin A béé ibaamon yii ti caa nsan
ki nin faal ni-pu.

Bi tiitun Unimboti nib

1An kaa balift h giti gma-ni

kugbonu ki tuku-ni ti nin
maan ki titun Kriisitoo yab
bin bi Juudeeyee puee. 2M nyi
ni-landokomontii pu, m tii-ni disindi
Maseeduwaan yab cee ki tukii-bi
yii doooo jiil ni nimbi nnabiyaamu
Akaayi yab bnti, ni ni-fangiil ti
binib tikpil kunyannyaau. 3An pu
ni m dii nnabiyaamu nee ki tinni
ni-cee, an nin 1a4 pa pu disindi
din m tii-nee, bi lafun k& yii ni
maan-dée, ki lafun binti tikoko kii
m nin tuka-bi yii ni binti puee. 4An
yaa sa fam, man ni Maseeduwaan
yab biba yaa tdan ki baan ni naa
144 binti ki déoyee, ti-mdakal din ti
cda ni-puee 124 kpanti-ti icoo ni,
icoo gbanti 1a4 ji ki kpdan ni mun.
5An puee ni m méé nnabiyaamu
nee bi péen timbi ki daan ni-cee.

Ni b3nti ki na ni-niti tin ni poon ki
pée, man daa banee, an binti dee.
Min di 1a4 daka yii ni i1 ni dipobil
diba, naa tii ki yalipki.
6Téetimaan yii un yaa bl fiiiyee

daa ti cée fiii ni, ni un bal tikpilee
mun daa ti céé tikpil. 7An puee baa
pma 1 il min u-pobil faati G tiiyee,
an taa nin sa ni kunimbaauaaa,
dipabil boti, kun puee Unimboti
néen un tii ni dipoopindee ni.
8Unimboti c44d mpon ki tii-ni tinan
koko ni ti-nyokom tikpil tikpil, &n
nin 1a4 pa pu ni nin c4a baabadal
tin koko ni yaa leée 4n ldkati ni nin
caa tin atummonti kokoee. 9A 1i
kii Unimboti gbogku poon nin I1
puee yii:

«Un pdan biwofib tinitee,

Unimboti 144 biin u-boon

ni u-niti i nin pée bi ki cat.»
1oUnimboti un tii ukpaal iwambool,
ki tii tijikaaleev, 134 ti1-ni iwam-
bool kokd ni i-nyokom ki yantt {
16o0n, 4n nin 144 na pu ni-niti 1 loon
abimontee. 11U 1aé yanti ni nin sa
bigaajab ki nma ki nin géan tiniti,
an nin 134 pa pu binib tikpil A nin
jaarh Unimboti tin ni pdan ki tii-bi ti
caabin-bee pu. 12An kaa sa Kriisitoo
yab bin 160 tibee ymanipgma ni
ni-tundi din ni tinee tatan, ama an
yanti binib tikpil jdarh Unimboti
mulmul. 13Ni-tundi din ni tanee
di daka binib bin ni ni sée, ni ki
yanti binib ny3nki Unimboti ni nin
t5 Kriisitoo Bomontiiti puee, ni ki
ny3nki Unimboti ni-niti tin ni ndan
ki tii bin ni bin koko kaa ciayee.
14Bi 1ad mee ni-pu ni ki daka-ni

£ 9,9 Kpée Ilan 112.9.
119,10 Diitt pmanti ni Yees 55.10.

dineepkpaandi, kun puee Unimboti
pé-ni tinankpaandi. 15T{ jaammaan
Unimboti u-p5tam nin kaa céé jutee
pu!

P55l bii miti u-tundi pu
10 IMan P30l m-ba, m di
Kriisitoo basintil ni u-niti
ki sapki-ni, man un ni li yii m yaa
bi ni-cee m-nyoks pdfi, ama ni m
yaa bif ndan, m sdon ni anysobun
pin pddyee. 2Tin m meé-nee di sa,
m yaa lda baan ni-ceeyee, ni taa 1da
yanti m taa ki biiki ni-kansikin biba
pu, kun puee m nyi yii m yaa laa
baan, see rh daa taa ki biiki bin i yii
ti-bimbim ni ti-boti tin ti dakee s
nniyaaminee pu. 3Tigman ti lafun
s& binib, ama dikdndi din poon ti
bi nee, taa jda nniyaamin. 4Di s&
tijanjawan tin ti cda jaayee kaa sa
binib nin m35 tinyee. Ama an sa
mpon nun nyanni Unimboti ceeyee
ni, ni ki bfil ipon in pu binib mékée.
Ni ti cda kpitt bi-nyimomboti, 5ni
alambil nin koko bi c4da kaa la ki
béé Unimbotee. An ni ti cda cuti
binib landokoi ki glintin-bi bi nin
t5 Kriisitoo. ¢Ti b3nti ki ci gyunti
nun nimbi yaa laa da ni-ba koko ki
ti1 Unimbotee ni ti da4 déal bin bin
kaa t3 Unimbotee tafal.
7Ni nin kpeémaan tiwan ti-pd. Un
yaa nyi u-ba pu yii u sa Kriisitoo
youee, U béé tinan yii ti mun sa min
ni. 8Ti-Dindaan tii-ti mpon ti diada
tiitun-ni nnimbotisan poon, an kaa
sa ki pa-ni tikpitil. An pu ni m sdoon
ki ganti m-ba, ni an kaa c4&-mi icoo!
9Kaa sa m nyaab ki nin yma tighon

ki faanti-ni. 10Di s& yii binib i yii:
«P2ol gbonti tin u ymée poonee, u
soon ni an p33 kpagkpam, ama ni
u yaa bi ti-kansikin ki soonee ni u
s& uwofi ni u-nyoko pdfi. 11Bin bin
dakafi an landokorfyuee i béé vyii ti
nin yaa bi ndan ti soon ti-gbogku
poon an p33 minyee, min ni ti yaa
pée ti bi ni-nimbiinee, ti 134 ti soon.

12Taa la ki di ti-ba ki gmantin
kii biba nin paka bi-ba min ki can
bi-ba ki gmantin min bi lée, an s&
digbaandi ni. 13Timbi kaa can ti-ba
laakin taa banee. Unimboti nin y6on
ti t5 ki gbeéen nimbi nyokomee di
sé ti tan ki ban ni-cee nee. 14Timbi
kaa lékati laakin an sa ti soon ki
gbéefiee pu. Min ni taa ti gan ki
gbeéen nsanni ki taa ban-ni. Min pu
ni ti péé ki ddmin ni-cee ki soon ni
ni Kriisitoo Bomontiiti. 15An puee
taa lakati ti-gbeennyokom pu, taa
ti paka ti-ba biba tuunni pu. Ama
ti-méakal di s4 yii ni-fookiiu yaa bfi
wiintée, ti nin tin ditundi ni-cee
ki gbéen laakinyee, an niki ki ct
nyokopu tikpil, ama ki taa nin lakati
ti-kpaanyokov. 16Boonee ni ti daa
pin ki cdd Tibombontiilee ki ctinni
ntimu mun bi ni-nyskopu ubo kaa
144 cutee, ki taa nin fool atuun gin
biba tan laan s& bi tSee nyooti ki
ga ti-binni.

17 An gman Unimboti gbonku poon
yii: «Un pakee 11 paka ti-Dindaany.»
18 An kaa s a yaa bi ki paka a-bee di
daka yii a lafun maan kupampakau,
see sii un Unimboti pakee.

W 10.15 B. 13-15: diid gmanti ni Room 15.17-21.

Y 10.17 Kpee Yeer 9.23, 1 Kora 1.31.
411.3 Kpee Diny 3.1-6,13.
b 11.9 DGt ymanti ni Fiil 4.15-18.

Inyimon kpambalin
11 1M yaa gbinti ki soon kii
uwaatee, ni jimaan m-pu
kimotii, ni lafun jimaan m-pu
kimotii! 2M néen-ni kaa m5 ni-pu,
ni dineendi gbanti nyanni unimboti
cee. Di s& yii m b3nti-ni ki dii-ni
ki ti1 uninjabaanti ni: an di sa
Kriisitoo. Tipman, 4n ni m 134 dii-ni
ki ti1 kii usapoon un kaa nyi uninjee.
3 Ama kii ukoobu nin nin kiil Awa
puee, min ni m fagki ubo 1 taa lda
dai ca ni-landokoi ki 1&biti ki yanti
ni fa Kriisitoo un ni n66 ibaamon
ni dipobil dibeea. 4Kun puee ni jin
kimotii ki fool bin doon ki sdon ni
ni Yeesu ubd pu, kaa sa un timbi
sooni ni ni nee ni. Min mbaantiim
ni ni fool nfam miba min kaa s&
Unimboti yam min ni fooyee, ni
ki tf fool tibocan tiba mun ki kiiki.
5M paka yii bin bin ni yii akpamba-
montee kaa jitin-mi. 6Ni min koko ni
maa gtn ki soonee, m nyi Unimboti
boti. Ti daka-ni min gfunyom kupaau
nimbi ni-ba kd min.
7Mimmee, m nin cdan Unimboti
boti ki soon ni-cee faalaa ki sinti
m-ba taapu nimbi 11 yiki yilpuee,
m yintaaa? 8M nin d3min ni-cee
ki soon Unimboti botee, Kriisitoo
nikitin aba di nin yi m-paati. M
nin fkul bin ni ki cda tGtan nimbi.
9M nin nin bi ni-ceeyee, maa
nin baka ubo pu. Animbil nin nin
160-mee, nnabiyaamu mun nin
nyanni Maseeduwaanee di nin
cdan-mi tin kokd nin 160-meeb. M

kpéé m-ba kaa nin baka ubo pu baa
tiba poon, ni ki 1a& nin pée gbintii
kpeé m-ba min ki nin ca. 19M soon
ni ni Kriisitoo baamonyi in bi m-nee
ni yii: Akaayi tigki koko poon ubd
kpa ki 1ée an nyandee m-pu. 11Maa
néen-ni naaa, ba pu ni m Ii min?
Unimboti nyi m nin néeni-nee.
12Min m péan nee, m 134 nin

pée gbintii ndan min ni, ki kpiti

bigmatinliibi bin mun la ki nin paka
bi-ba ki 1i yii bi s& akpambal kii
timbee dakatam. 13Binib gbantee
kaa sa akpambal. Bi m3nti yii bi tiin
Unimboti tundi ni ki glinti bi-bac
Kriisitoo kpambalin yam. 4Tinee
kaa s& maamaaci boti, kun puee
Sitaan u-ba piin ki kpanti gwalifi
tuunnu. 15An puee an kaa sa atulim
boti yii u-tontonliibi mun pan ki
giin bi-ba kii bitontonliibi bin bi
deedeeyee. Unimboti 124 daal
bi-tafal bi-tuugni nin s4 minyee ni.

Pool nin jin falaa upyee

16 M giti busi ki tukt-ni yii ni taa
dakafi yii m s& uwaati. Ni yaa ti
dakaft mimmaaa, ni jT1 m-pu kimotii
an pu, ki yanti ma mun m paka
m-ba fiii. 77M nin bii li pu nee,
an kaa sé ti-Dindaan di bi yii m
nin soon ki paka m-ba min. M bfi
soon kii unil un yil 1abitée ni. Kun
puee m céa tin pu ni m 1aa soon
ki paka m-bee. 18Binib bi ki paka
bi-ba duulinyan doo wanti pu, an pu
ni ma mun bii paka m-ba. 1Nimbi

€ 11.13 D4 gmantI ni Maat 7.15.
d 11.22 Diiti nmantT ni Fiil 3.5.

€€ 11.24 Kpée Ditee 25.3.
f11.25 Kpee Atuun 16.22, 14.19.
811.26 Kpee Atuun 9.23, 14.5.

di bi yii ni cé4 iciin, ama ni ki jin
kimotii biwaatiibi pu an m3n-ni.
20Bi caa-ni ki saanti kii iyumbuee,
ki jin ni-pu, ki kiil-ni, ki kpee -ni
fam, ki fati-ni itampa, ni ni jin bi-pu
kimotii. 21 An sa-ti icoo ni yii timbi
kaa c44 mpon ki pma ki nd-ni min.

Ubo yaa gytin ki paka u-ba tiba puee,
ma mun fin ki paka m-ba. M bii
soon waatiyaamin dee. 22Di si an
nibee yaa daka bi-ba yii bi s4 Eebru
yabaaa, ma mun s ueebruja ni, bi
yaa bi yii bi s4 Isirayeel yabaaa, ma
mun sa Uisirayeelja ni. Bi yaa bf yii
bi s4 Abraam naantiibaaa, ma mun
sd Abraam naantiiu nid. 23Bi yaa
bi yii bi s& Kriisitoo tontonliibaaa,
man di nin s ki jitin-bi, m bii soon
pwaatiyaamin dee. M tin ditundi ki
jitin-bi. Bi piinti-mi kudii mdlmul
ki jitin-bi. Bi gban-mi ki jitin-bi,
m jéeti nnaabu nun sa gkamee ni
mulmul ki jitin-bi. 24Juuda yab
gban-mi anaalab diba kpa imupku
ili pfunyom mimoo puce. 25Room
yab gban-mi ndo gfunyom mita pu,
bi yapki-mi atankpee ki baa kp3-mi
diba puf, pfunyom mita pu ni
ingalinfi mdl nnyimin nnyim baa 1aa
yoon-mi, ki gbinti dalba nnyimin
pwiimpu ni kunyeeu. 26 M-sagkipni
pin m coom tikpilee poonee, m kanti
dinimbinaamandi inyingbeenni, ki
kanti dinimbinaamandi digangam
dambi cee, ki kdnti dinimbinaa-
mandi m-jutiibi Juuda yab ni bin
kaa s& Juuda yabee cees, ki kanti

dinimbinaamandi ntimu poon ni
kuteeun. M kénti dinimbinaamandi
tipgku pu, ni bin m3nti yii bi s&
Kriisitoo yabee cee. 27M tn atuun
ki g1, ki k& dinimbinaamandi ki jif
falaa, kaa geen. IJktim ni nnyinnyoo
ctt-mi, m gbinti pgkiim madlmul,
tiwool cati-mi tiwampeepkaal kpa
h peei. 28Falaabi tikpil kin maa Ii.
Baabadalee Kriisitoo nikitin koko
boti s&-mi diwangul ni ki nyimh m-pu.
29Un kaa p33yee puee, see ma mun
A nin bi kii ajjwuee ki taa nin p33.
Ubo yaa liti ikpitinee, man ni an
wi palpol.

30 An yaa sa th paka m-bee, m-wofii
pu ni m baa paka m-ba. 31 Unimboti
ti-Dindaan Yeesu Baa yindi 1 k&
inyopgki ki nin pée c4, di sd u nyi
yii tin m soon nee maa minti.
32M nin nin bi Damaasi tigkinee,
gomina un nin bi uboti Areetaasi
tundinee nin yanti u- SOO_]ab yil
kitip gundi punyommu cagin ki
baa cti-mi, 33ni m-boobi di-mi ki

Bi di-mi ki nd kukabikun ki naati...
digundi tokolau pu (11.33)

8b 11.33 B. 32-33: kpéé Atuun 9.23-25.
112.3 yilpu Beelin: kpee Luuki 23.43.
J12.7 Dt pmanti ni Gala 4.13-15.

péa kukabikun ki diiu naati ni gnymii
digundi tokolau pu, ni m gmatisb.

Aleedaka pin Pool kée
1 2 1Min puee 1h nin ldmint4a!
An kaa tatan-ni. M laa
tuku-ni tin ti-Dindaan 1€€ ki daka-mi
ki yanti m béeyee. 2M nyi kijapaai
kiba, u n66 Kriisitoo. An nin yoon-u
ki cda jdm kutagbonu yilpu yilpu
f5nynn Unimboti cee dibindi diba
kpé saalku séé. (Ama maa nyi yii
u nin jdm ni u-wuntaaa, an kaa
sa ni u-wunti, Unimboti baba di
nyi.) 3Tipman m nyi yii kijapaayee
nin jdm 4li Unimboti Beelini. (Ama
maa nin nyi yii an yaa nin s4 ni
u-wuntaaa, an yaa kaa si ni u-wunti,
see Unimboti di nyi.) 4Niin ni u
gbil tiboti tin unil kaa niin ki fatif
giin-ti ki lee, kaa méan ki da-ti ki
tukt ubo muee. 5An japaakee pu ni
m maan ki nin ldminti, kaa s man
m-ba pu. M yaa 134 ti lamintaaa, see
m-wofii pu. M yaa baa 1a ki paka
m-bee, maa baa sdmaan uwaati,
m baa soon ibaamon ni. Ama maa
la ki pékél m-ba, kun puee maa la
binib 1i dakafi m-pu Ukpaamm bi
nin wal m péan tigyee ni tin bi gbil
m soonee pu.
7Ki{ waati th taa di tin Unimboti
yanti m béé an kaa bi dimaafilee
ki na dilambilee, ni u di iween iba
ni ki pd m-wunti pu. Iweenee sa
kii Sitaan tuugnuee ni ki gbaa-mi,
4n nin 134 pa pu m taa nin cdé
dilambilee/. 8I)funyom mita ni m
meéé ti-Dindaan iween gbanti pu,

yii @ 1€é-i m-pu. °Ni u kii-mi yii:
«M-panti tin m dan-see ymanti-si,
kun puee sii wofii pu ni man di ki
daka m-pongu.» Min puee an m3n-mi
 nin paka m-ba m-wofii pu, 4n nin
134 na pu Kriisitoo pognu 1 nin tin
m-pu ditundee. 1°An pu ni m-wofii
boti m3n-mi. Bi nin sii-mi puee, ni
falaa un m jinee, ni bi nin pab-mi
puee, ni dinimbinaamandi din m
kantée, Kriisitoo pu ni tin koko
ban m-pu min, kun puee iwofi yaa
k3-mee, min ni m kanti mpon.

P50l bii yaligki Koranti yab pu

11M yaa bii soon kii uwaatee,
nimbi di yanti m soon min, di sa yii
nimbi di baa mdan ki soon ki m5ti
m-pu. B4a m yaa kaa bi tibanaaa,
ni-kpambamontinee kaa jitin-mi
tiba ni tiba poon. 12Maamaacib ni
tidaandi tin Unimboti pannu yanti m
pé ni kimotii tikoko poon ni-ceeyee
daka yii m s Yeesu kpambal. 13Ba
ni m pé ki ti1 Kriisitoo nikitin pin
kinee ni kaa na ki ti1t nimbi. Tin
baba maa yanti ni na ki tii-mee di
sa ni nin kaa kpiin-mee, an puee ni
di m-yintitam ki p5-mi!

14M ti b3nti ki daan ni-cee
ntataatiim. Nimbi di kaa 1a4 nin
yi m-jitam, di sa yii nimbi ni m 13,
kaa sa ni-nimbilin. Kun puee an kaa
s4 mbiyaamu di kpiinti bibaatiibi,
ama bibaatiibi di kpiinti mbiyaamu.
15Mamee, an man-mi m da tin koko
m cddyee ki kanti ni-pu ki kpdan
m-ba ki tiitun-ni. Man yaa néen
nimbi min tikpilee, nimbi kaa 1aé
nin néef-maaa?

16Nimbi ni-ba, ni 1ad k4 yii maa
sa digindi ki tii-ni, ama biba 1i yii
an sa nciin ni m na ki gmatin-ni
ki j1. 17M di bin m tGnni ni-ceeyee
ubd pu ki jii-ni tibaaa? 18Man nin
da Tiiti ni kinabiki kiba ki ta bi ct
ni-ceeyee, bi jin ni-wanti tibaaa?
Man ni Tiiti landokonu s& mbaanti
ni, ni ti-ndantam mun mbaantiim.

19An yaa yii ni pée kil ki dakaft
dooooyee yii ti 1a ni nin yfi-ti
binimontiibee pu ni m soon min?
Aayee, kaa sad min. Ti soon min
Kriisitoo lée ni Unimboti nimbiin.
Nnabineegkaamu, tin koko ti
soon ni nee, an sa ki tatun-ni ni
ctt nyskopu nnimbotisan poon ni.
20M fagki yii h taa lda ban ni-cee
ki kd-ni min poon maa baa lée, ni
mun 1 k& man min poon naa baa
lée. Maa la ki ban ki k4-ni kujaau ni
kinan ni diguul ni timon ni asiibil
poon. Maa ti 1a ki ban ki ka& ni
soon fam fam ni dilambil ki bi
fikil fikil poon. 21M fapki yii
m-daantam ni-ceeyee, m-Nimbotiu
A taa sintin-mi taapu ni-cee m
s5 bin nin pé ikpiti ki gbinti ki
nib bi-bimbikpitim, tijokondi ni
tilaakpaalee pu.

Tin Pool kpaafi Koranti yabee

1 3 INtataatiim ni m doon ni-cee

nee. An ygman Unimboti
gbogku poon yii: «Binib bili kii
bita seerau di c44 mbaamonk.» 2M
caa tiboti ki kpaafi bin bin nin na
ikpitee ni bin koko kinee. M nin nin
d3min ni-cee nliliitiimee, m nin Ii-ti
ni ki giti bii busi ki li din m-kpatam

k1s.1 Kpée Ditee 19.15, Maat 18.16, 1 Tiim 5.19, Eebru 10.28.

ni-cee. M nin 134 daan min nee, m
1ad né& an nin méan puee ni, maa
lad kpée ubo nimbiin. 3Kii ni nin
l1a ki k& kudaannu yii Kriisitoo di
di m-pu ki soonee, ni 1aé lafun ka.
Kriisitoo daka u-ponnu ni-kansikin,
ama waa sa kiwofii. 4Tigman, u di
u-ba ki na kii uwofee ni bi kpaa-u
ndopuntikaa pu, ama Unimboti
pannu yanti u bi dimagfalin. Ti ni
u nin pa ubaantee puee, ti mun
bi iwofin ni, ama u-puee ti cda
dimanfal. Ni Unimboti pognu puee
ti bi dimanfalin ki tii-ni.

5Ni c3pkimaan ni-ba ki kpée ni
yaa lafun f60 Yeesu Kriisitoo ki kii
tinpman. Ni kpéé ni-ban tinan, naa
ké yii u bi ni-naaa? U bi ni-ni, asee
ni nin cigki ki kpéeyee, ni yaa ka
yii naa f60-u ki kii baba. 6Min ni
ni 124 béé yii ti mun c3nki ti-ba ni
ki bée yii ti sa Kriisitoo tontonliibi
tipman. 7Ti méé Unimboti ni-pu ni
taa né ikpiti iba. An kaa sa ki daka
ti-ba yii ti tdn ditummontiil, ama
ti la ni nin naan tinan baa bi yaa
bii soon ki biil timbi. 8Kun puee
taa cdd mpon ki diit ja ni ibaamon,

kp 13.13 Yeesu Kriisitoo... Unimboti... Circir Fam

ti cd4d mpon ki diid tiitun ibaamon
ni. 9An m3n-ti gyunti kamaa timbi
yaa bi iwofin, nimbi 1 nin p35yee
pu. Ti meé Unimboti ni-pu yii ni
nin s binimbotinooliibi tinpman
pu yab. 19Kun pu m bi ndan ki
pma-nee di s& maa la th dai ban
ni-cee ki di mpon gun ti-Dindaan
tii-mee ki w3b-ni. Mpon gbantee sa
th dad tatun-ni ni-nimbotinéotam
i ct nyokopu ni, an kaa sé ki data
naan-ni.

11Nnabiyaamu, tin m 134 da
ki kaan nee seéé: ni nin cddmaan
dipoopindi, ni-nimbotinéotam n
nin sa tinpman pu yal ki nin tii tob
kunyannyaau, ki nin péé kinyoko
ni ngbansanfi poon. Unimboti un
s& dineendi ni ngbansonfi daanee
124 nin bf ni-cee. B

12N{ jaammaan tob ki kpal tob
nnabiyaamin.

Unimboti nikitil din bi dooyee
jaarm-ni.

13Tji-Dindaan Yeesu Kriisitoo panti
ni Unimboti neendi ni u-Fam nin
caabii nnyoopee pupyee 1 nin bi
ni-koko ceekp.

: d@i pmantT ni Maat 28.19, Eef 2.18, 1 Peet 1.2.



